
ደራሲዎች 

ዊኒ ካኤምባ [ክላይሜት አናሊቲክስ]፣ ራጉቬር ቭያስ [ክላይሜት አናሊቲክስ]፣፣ ቴውን ሽሬክስ [ኣይ ቪ ኤም]፣ 

እሊን ስትሬፍክርክ [ኣይ ቪ ኤም]፣ እንጋ ሜንክ [ክላይሜት አናሊቲክስ]፣ እና አሌክስያ ክዮኮ [ኣይፓክ]። 

አስተዋጽዖ አበርካቾች ወይም ገምጋሚዎች 

አበበ ታደገ [ኣይፓክ]፣ ካሊድ ሀሰበላህ [ኣይፓክ]፣ ፊሊፕ ኦሞንዲ [ኣይፓክ]፣ ቶቢ ፒትስ [ካርዲፍ 

ዩኒቨርሲቲ]፣ ማይክል ሶንግ [ካርዲፍ ዩኒቨርሲቲ]፣ ሙስጠፌ ኢልሚ [ትራንስፓረንሲ ሶሊዩሽንስ] 

ስለ ዳውንቱኣርዝ (DOWN2EARTH) ፕሮጀክት 

የአፍሪካ ቀንድ በረሃማ አካባቢዎች ለኑሮ (በዋነኛነት በዝናብ ላይ በተመሰረተ ግብርና)  እና አርብቶ አደርነት 

ላይ የተመሰረተ ነው፤ ስለዚህ በድርቅ ጊዜ ለውሃ እጥረት እና ለምግብ እጦት በጣም የተጋለጡ ናቸው፡፡ 

ዳውንቱኣርዝ (DOWN2EARTH) ቁልፍ ወቅታዊ የአየር ንብረት፣ የውሃ እጥረት፣ የምግብ ዋስትና እጦት እና 

በአፍሪካ ቀንድ ቆላማ አካባቢዎች ውስጥ በገጠር ማህበረሰቦች ኑሮ እና ደህንነት ላይ የሚያስከትሉትን 

ተፅእኖዎች ትስስር እያጠና ነው። በውሃ እጥረት ላይ ያተኮሩ ማህበረሰባዊ አግባብነት ያላቸው የአየር ንብረት 

አገልግሎቶችን በማቅረብ ማህበረሰብን ያማከለ መላመድ እና የአየር ንብረት ለውጥ ተጽእኖን በምድር ገጽ 

ላይ ወይም በአቅራቢያው የመቋቋም አቅምን በማመቻቸት ላይ ነን፤ ለዚህም ነው ፕሮጀክቱ ዳውንቱኣርዝ 

(DOWN2EARTH) የሚል ስያሜ የተሰጠው። 

ምስጋና 

ደራሲዎቹ ኣይፓክን እና የዳውንቱኣርዝ የአየር ንብረት መላመድ ፖሊሲ ወርክሾፕ ውይይቶች ተሳታፊዎችን 

ማመስገን ይሻሉ። በዳውንቱኣርዝ የፖሊሲ ዝግጅት ቡድን ጥረቶች ሁሉ ምክር የለገሱ ባለድርሻ አካላትን 

እናመሰግናለን። 

የቅጂ መብት 

ይህ ህትመት፡ ለምንጩ እውቅና እስክተሰጠ እና/ወይም ምንጩ በአግባቡ እስከተጠቀሰ  ድረስ፤ ሙሉ በሙሉ 

ወይም በከፊል ለትምህርት ወይም ለትርፍ ላልሆኑ አገልግሎቶች ከዳውንቱኣርዝ ፕሮጀክት ልዩ ፈቃድ 

ሳያስፈልግ ሊባዛ ይችላል። ይህ ኅትመት ከዳውንቱኣርዝ ፕሮጀክት የጽሑፍ ፈቃድ ሳይገኝ መሸጥ ወይም 

ለማንኛውም የንግድ ዓላማ ማዋል አይቻልም። ሳይታሰብ የተፈጸሙ ስህተቶች ወይም ግድፈቶች ካሉ ይቅርታ 

እንጠይቃለን። 

ይህን ኅትመት ከዳውንቱኣርዝ ፕሮጀክት የጽሑፍ ፈቃድ ሳይገኝ መሸጥ ወይም ለማንኛውም የንግድ ዓላማ 

ማዋል አይቻልም። 

ይህን ህትመት ለመጣቀስ: Climate Analytics (2023). Adaptation Policy Framework, 

DOWN2EARTH Project. 

ለዚህ ህትመት ድጋፍ ያደረገ (ወይም እንዲዘጋጅ ያደረገ) አካል 

ለዚህ ሥራ የገንዘብ ድጋፍ ስለሰጠን የአውሮፓ ሀብረት EU H2020ን ለማመስገን እንሻለን፡፡ 
የኮንትራት ቁጥር: 869550Summaryation Policy Framework is aimed to   

ማጠቃለያ 

ይህ የመላመድ ፖሊሲ ማዕቀፍ በሰፊው የአፍሪካ ቀንድ በረሃማ አካባቢዎች ስለመላመድ፣ የምግብ ዋስትና እና 

የውሃ ደህንነት ፖሊሲ መንደፍ፣ ግምገማ እና ማሻሻያ አቅጣጫ ለመስጠት ያለመ ነው። ማዕቀፉ የተዘጋጀው 

ከዳውንቱኣርዝ ፕሮጀክት ተግባራት በርካታ ግኝቶችን እንዲሁም ሌሎች ሳይንሳዊ እና ኤክስፐርት ምንጮችን 

በማጣመር ሲሆን አሁን ያሉትን የፖሊሲ ማሻሻያ መመሪያዎችን ለማሟላት ነው። በተለይም ማዕቀፉ ቀደም ሲል 

የተደረጉ የፖሊሲ ይዘት እና የውጤታማነት ትንተናዎች፣ የማህበረሰብ ተሳትፎዎች፣ በተወካይ ላይ የተመሰረተ 

ሞዴል (ABM) ውጤቶች እና ከፖሊሲ አውጪዎች ጋር የተደረጉ አውደ ጥናቶችን መሰረት ያደርጋል። 

በኢትዮጵያ፣ በኬንያ እና በሶማሊያ ያለውን መላመድ፣ የምግብ ዋስትና እና የውሃ እጥረት ላይ የተደረጉ የምርምር 

ግኝቶች ለወደፊት የፖሊሲ ልማት ተግባራት አውድ-ተኮር መመሪያ እና ምክሮችን ለመስጠት ጥቅም ላይ ውለዋል። 

የፖሊሲ ማዕቀፉ የተዋቀረው በዘጠኝ (9) ዘርፎች ዙሪያ ሲሆን አነርሱም 1. የፖሊሲው ዓላማ; 2. አሁን ባለው 

የፖሊሲ ከባቢ ውስጥ ማካተት; 3. ማስተባበር; 4. አሁናዊ ሁኔታን መገምገም; 5. ለመላመድ የወደፊት ትንበያዎች, 

6. የገንዘብ ድጋፍ; 7. ተሳትፎ; ግንኙነት እና ስርጭት; 8. ትግበራ; እና 9. ክትትል እና ግምገማ ናቸው፡፡ 

እዚህ ላይ የ‘ፖሊሲ’ ትርጉም በአንፃራዊነት ሰፊ ሲሆን የተወሰነ ዘርፍ፣ ክልል ወይም የባለድርሻ አካላት ስብስብን 

በተመለከተ የመንግስትን ዓላማዎች እና አካሄድ የሚገልፅ ማንኛውንም ዋና ሰነድ ያጠቃልላል። ስለዚህ፣ በየሀገሩ 

ጥቅም ላይ የሚውለው ትክክለኛ ቃል ሊለያይ ቢችልም (ፓሊሲዎች፣ ሀጎች፤ ደንቦች፣ የአፈጻጸም ዕቅዶች፣ ወዘተን 

ጨምሮ)፣ ይህ ማዕቀፍ ሁሉንም ተግባራዊ ለማድረግ ለውጥ ሊደረግበት ይችላል። 

  

ምስል 1፡ የመላመድ ፖሊሲ ማዕቀፍ 

ዓላማ መግለጽ 

የፖሊሲ ከባቢ 

ውስጥ ማካተት 

ማስተባበር 

አሁናዊ ሁኔታን መገምገም 

ትግበራ 

የገንዘብ ድጋፍ 

የወደፊት ትንበያዎች 

ተሳትፎ; ግንኙነት እና 

ስርጭት 

ክትትል፤ ግም;ገማና 

መማር 

1. ዋናውን ዓላማ መግለጽ  
የፖሊሲው ዓላማ ግልጽ መሆን አለበት። ይህም 

መካተት ያለበትን ነገር በሚገባ ለመግለፅ የሚረዳ 

ሲሆን ከሚጠበቁት ዓላማዎች ጋር መተሳሰር 

አለበት። አካታች ሂደትን ብቻ ሳይሆን የተሳካ 

ትግበራንም ለማረጋገጥ ማን መሳተፍ/መካተት 

እንዳለበት የተሻለ ግንዛቤ እንዲኖር ያስችላል። 

 

2.  የፖሊሲ ክባቢ ማካተት 
ሁሉም ተዛማጅ ፖሊሲዎች የታቀደው ፖሊሲ ከምን 

ጋር እንደሚስማማ ለማየት (ለምሳሌ የአየር ንብረት 

ህጎች እና ፖሊሲዎች፤ የኢኮኖሚ ንድፍ እና ሌሎች 

ተዛማጅ የዘርፍ ፖሊሲዎች) ግምት ውስጥ መግባት 

አለባቸው. 

 

3. ማስተባበር 
ሁሉንም ሰው በተዋረድ እና በጎንዮሽ ለማሳተፍ 

የማስተባበር መዋቅር አስፈላጊ ነው። ይህ 

የማስተባበር መዋቅር አመራር እንዲኖር እና ሂደቱ 

ተቀባይነት እንዲያገኝ ሁሉንም ወሳኝ ባለድርሻ 

አካላት ማሳተፍ ይኖርበታል። 

4. አሁናዊ ሁኔታን መገምገም 
ሁኔታዊ ትንተና አዲሱ ፖሊሲ ምን መፍትሄ 

እንደሚያስፈልግ እንዲሁም ከምን ሊገነባ 

እንደሚችል ለመወሰን አስፈላጊ ነው። ከዚህ ቀደም 

ምን ዓይነት ስልቶች ውጤታማ እንደነበሩ እና 

እንዴት በአዲስ ሂደቶች ውስጥ እንደሚካተቱ 

ለመወሰን ይረዳል. 

 

5. ለመላመድ ግምት ውስጥ መግባት 
ያለባቸው የወደፊት ትንበያዎች 

የወደፊቱን የመላመድ እቅዶች ለማዘጋጀት 

ስለመጪው ጊዜ የሚጠበቀውን ተፅእኖ እና 

የመላመድ እርምጃዎችን ውጤታማነት በተመለከተ 

የቅርብ ጊዜ ትንበያዎችን የያዘ ሳይንሳዊ መሠረት 

አስፈላጊ ነው። ይህ የአካባቢ እና ባህላዊ እውቀትን፣ 

የተለያዩ አውዶችን እና ተጋላጭነቶችን፣ የተለያዩ 

የተፅዕኖ ደረጃዎችን እና የመላመድ ገደቦችን ግምት 

ውስጥ ማስገባት አለበት።. 

 

6. የገንዘብ ድጋፍ 
የአየር ንብረት ለውጥ መላመድን፣ የምግብ ዋስትናን 

እና የውሃ አቅርቦትን የሚያካትቱ ፖሊሲዎች 

በአፍሪካ ቀንድ በረሃማ አካባቢዎች ውስጥ ውድ 

ሊሆኑ ይችላሉ፣ እና ብዙ ጊዜ ውጤታማ በሆነ 

መልኩ ለመተግበር ከፍተኛ የገንዘብ እና የቴክኒክ 

ግብአቶችን ይፈልጋሉ። ጠንካራ እና አዋጭ 

ፖሊሲዎች የተቀመጡ ዓላማዎችን እና ግቦችን 

ለማሳካት ያሉትን እና አስፈላጊ ፋይናንስን ማካተት 

አለባቸው። 

 

7.  ተሳትፎ፣ ግንኙነት እና ስርጭት 

በአገር ውስጥና በአገር አቀፍ ደረጃ ከባለድርሻ 

አካላት ጋር መቀራረቡ ቅድሚያ የሚሰጠው ጉዳይ 

ነው። ግዥን እና ባለቤትነትን እንዲሁም 

ግብረመልስን ለማረጋገጥ ግልፅ የግንኙነት፣ የተሳትፎ 

እና የማሰራጨት ስልቶች ከመጀመሪያው ጀምሮ 

መተግበር አለባቸው።. 

 

8. ትግበራ  
ምን መሠራት እንዳለበት፣ በማን፣ መቼ፣ እንዴት፣

በምን የገንዘብ ምንጭ እና ተያያዥ ክንውኖች እና 

አመላካቾችን ዝርዝር ጉዳዮች የያዘ  የትግበራ ዕቅድ 

መካተት አለበት። ይህም የስራ ድርሻዎች እና የጊዜ 

ሰሌዳዎች ላይ ግልጽነት እንዲኖር ይረዳል፤ 

እንዲሁም ለተጠያቂነት አስተዋፅኦ ያደርጋል፤ 

ክትትል እና ግምገማን ይደግፋል፡፡ 

 

9.  ክትትል፣ ግምገማ እና መማር  
የስራ ሂደትን ለመከታተል እና በሰነድነት 

ለማስቀመጥ እንዲቻል የተለያዩ ምህዳሮችን 

ለማካተት እቅድ መዘጋጀት አለበት። የኢንፎርሜሽን 

ማኔጅመንት መድረክ (ለምሳሌ አገሮች የአየር 

ንብረት ግባቸውን ከዩኤንኤፍሲሲሲ (UNFCCC) 
ጋር  ለማስማማት የተቋቋሙት የመለኪያ ፣የግምገማ 

እና የማረጋገጫ ማዕቀፎች) በሁሉም ደረጃዎች ያሉ 

ሂደቶችን ለመከታተል ጠቃሚ ሊሆን ይችላል።.  

